
”پانچوں نمازیں، ایک جمعہ دوسرے جمعہ تک اور ایک رمضان
دوسرے رمضان تک اپنے مابین سرزد ہونے والے گناہوں کا کفارہ
بن جاتے ہیں، بشرطیکہ کبیرہ گناہوں سے اجتناب کیا جائے“۔

ابوہریرہ رضی اللہ عنہ سے روایت ہے کہ اللہ کے رسول صلى الله عليه وسلم فرمایا کرتے تھے: ”پانچوں نمازیں، ایک جمعہ
دوسرے جمعہ تک اور ایک رمضان دوسرے رمضان تک اپنے مابین سرزد ہونے والے گناہوں کا کفارہ بن جاتے

ہیں، بشرطیکہ کبیرہ گناہوں سے اجتناب کیا جائے“۔
[صحیح] [اسے مسلم نے روایت کیا ہے]

اللہ کے نبی صلی اللہ علیہ وسلم بتا رہے ہیں کہ دن اور رات میں فرض پانچ نمازیں، ہر ہفتہ جمعے کی نماز اور
ہر سال رمضان مہینے کے روزے، اس دوران کیے گئے چھوٹے گناہوں کا کفارہ بن جاتے ہیں، شرط یہ ہے کہ بڑے
گناہوں سے اجتناب کیا جائے۔ رہی بات بڑے گناہوں جیسے شراب نوشی اور زنا وغیرہ کی، تو یہ توبہ کے بغیر

معاف نہيں ہوتے۔

https://www.sunnah.global/hadeeth/ur/show/3591

